
Styret har i 2021 bestått av: 
	Leiar – Tor Ivar Berge
	Nestleiar -  (ingen)
	Kasserar – Baard Ek Brynilsen
	Sekretær – Hege Ravdal
	Styremedlem – Ole Bjørn Andresen
Utvalg / Komitéar:
	Kvinnekontakt – Renate Sandland Sandnes
	Jaktutvalg – Rune Meinstad
	Fiskeutvalg – Ottar Brekke
	Barne- og ungdomsutvalg – Baard Ek Brynilsen
	Leirduebaneutvalg – Eivind Hårstad

Valnemnd 2021: 
	Hildegunn Andersen
	Gjertrud Sandland
	m/ Baard Ek Brynilsen
Møteaktivitet: 
Styret har gjennomført 6 styremøter. Vi har ikke gjennomført generelle medlemsmøter grunna den fortsatte covid-19 situasjonen.
Medlemstall i 2021:
	Kviteseid JFF har 184 medlemmar pr. 1.2.2022


STYRELEIARS BERETNING
Året som gjekk blei ikkje som planlagt. Det var eit håp om at smittesituasjonen skulle bli annsleis…
Styret held regelmessige møtar gjennom heile året. Det vart laga mange planer med kurs, opplæringsjakt og fiskedagar. Isfiskedagen på vintermarken blei gjennomført, den same med sommarskulen i Ågapet og fiskesommaraktivitetane i Kviteseid, Vrådal og på Heivatn.
I fjor feira NJFF 150 år og KJFF 40 år. Tanken var å lage ein jubileumsfest, men hindringane på vegen blei for store. Det som blei feira var NJFF`s 150-års jubileum i form av «Utebursdag» med servering av tri rettar med litt forskjellig viltmat ved gapahuken i Ågapet. Arrangementet var veldig godt besøk av alle aldersgrupper.
KJFF sitt jubileum tek me på årsmøte i Morgedal 05.03.22.
Av andre aktivitetar var det bare leirduebanen som hadde faste opningstider. Simulatorskyting vart det ikkje noko av, då me stengte Bjørnstadbui for alle aktivitetar ihht kommunens og myndighetenes anmodninger.
Nå veit me litt meire om situasjonen og korleis me kan ha arrangement med der me overheld gjeldande smittevernsreglar, sjølv om dei framleis endrar seg for kvar gong det er pressekonferanse med FHI og regjering. 
Det er ikkje nokon endring på avtala for terrenget vårt, men det har kome signal frå Cappelen at Brokeskogen kjem tilbake på leige til foreninga. Me har halde ein låg profil med ein tanke om at det er dette som kjem til å skje. Prøvefiske og prøvetaking av vatn har halde fram som før. Taksering av hønsefugl har me ikkje utført i 2021.
Me er litt spente på om prisen på terrenget vil auke, og kor mykje.
På inntektsida var det momsrefusjon, sommerfiske, grasrotandelen, aksjon strandrydding og bikkjematsalg som utgjorde dei største postane. Se forøvrig kasserars beretning og rekneskap. 


ÅRSMELDINGAR FRÅ UTVALG

Jaktutvalget 

Leiar: Rune Meinstad. 
Medlemmar: Thomas K. Olsen og Jon Ståle Moen.  

Har saga litt ved til hytta men den blei ikkje heilt tørr så med måtte kaupe noko ved av Ottar. 
Sett inn eit glas i endevegg på nordsia. Der oppdaga me stokkmaur, så eg har opna att og rivi litt av kledninga rundt glaset og putta på maurkverk. Lot det så oppe nokre vikur, og så var eg oppatt og isolera og tetta med plast og presenning. 
Var oppe og rydda etter flaum. Skar vekk ei stor furu som hadde kome med bekken og sperra løpet under brua. Den hadde lyfta brua ca 30 cm i eine hjørnet. 
Det stend att litt måling inne, bl.a. turkerom og nokre listar. 
Ein må opp så tidleg som mogleg (2022) og vea til hytta og buske vegen inn til hytta.  
Må byte kledning på nordveggen av hytta etter stokkmaurangrepet. 
Hytta har vore leigd ut fire vendur i haust. Dei syns det har blive trivelig der oppe nå. 
Har sendt rapport til Cappelen. Blei skote 11 stk orrhane og 4 stk rype. 
Håpar me får til finansiering av ny bru i år (2022).  


Fiskeutvalget

Leiar: Ottar Brekke
Medlemmar: Trygve Skarprud, Even Riis og Olav G Haugan
Fiskeutvalget har hatt 3 fiskedagar ifbm arrangementet «Fiskesommar» (NJFF): ein på brygga i Kviteseid, ein i Vrådal og den siste på Heivatn i samband med utemesse arrangera av kyrkja i Kviteseid. Det var lågt oppmøte i Kviteseid og Vrådal men mange på Heivatn. 

Prøvefiske på Heivatn var vellykka, bra fangst som Tor Ivar har lagt inn både antall vekt og lengde på.

*Sjå vedlagte rapporter om prøvefiske og kalking, vedlegg # 1 # 2.  

Kvinneutvalget 
Leiar: Renate S. Sandland. 
Medlemmer: Kristine Riis Brauti og Mona M. Riis 

I år som i fjor, har det vore noko begrensa med aktivitet i kvinneutvalget på grunn av Covid -19. Vi hadde planlagt overnattingsturer med både fisking og jakt, men såg oss nødt til å utsette det dette året også. Men det vart ein dagstur med ei jentegruppe(fiskegruppa) på Heivatn, både med fisking, bålkos og sosialt samvær.
Ellers har vi hatt med oss ei jentegruppe fra Seljord på skytebanen som ville ha opplæring. Dei vart også med på ein cup.
Det er også blitt oppretta andre jentegrupper som kvinner kan være med på, det være seg ei Matgruppe, der fokuset er å lære seg å tilberede blant anna viltkjøtt, safting av bær, konservering av urter, sopp,  m.m.
Ei anna gruppe, Sankegruppa, skal ta for seg sanking av sopp, bær, granskudd m.m. Der kan kvinner være med å lære om kva spiselig vi kan finne i skog og mark. Det blei laga granskuddsirup i år. 
Den siste gruppa er fiskegruppa, der er det fokus på opplæring av fisking, filetering av fangst og ellers sosialt samvær.
Det var planlagt kling og braubaking før jul, men grunnet dagens covid-situasjon i Kviteseid så har vi valgt å utsette dette. 
      
For Kvinneutvalget KJFF
Renate Sandland


Leirduebaneutvalget 

Leiar: Eivind Hårstad. 
Medlem: Baard Ek Brynilsen
Hovedpunkter
Ny sesong med Corona. Fast skyting en dag i uka (fredagar). 
Vaktliste for 2021 nesten lik som 2020.
Årsavsluting gjennomført med innføring av ny vandrepokal. Christian Eriksen fra Møsstrond tok med seg denne i år. 
God og økende aktivitet fra kvinneutvalgets side. De gjennomførte tre kvelder med skyting og instruksjon for damer i Seljord JFF.  
Bane utleid 3 ganger. Vi bør markedsføre dette bedre.  
Banen blei rydda med krattknusar tidlegare på hausten 2021. Styret bestilte (og KJFF betalte) for tenesta, og resultatet var meget godt.  
 
Økonomi
kr 39 150,00 i omsetning gjennom Izettle + det som ble fakturert for leie 

Drift
Ønsker oss litt yngre motiverte i utvalget 
Lage et par familiedager i sommer 2022 var planen i 2021  men situasjonen med corona gjorde oss litt passive 
Fremtidsutsikter
Tiltak for å auke aktivitet på banen: 
· Fleire folk i utval
· Leirduebanen inn under jaktutvalg
· Fleire dagar med skyting i veka
· 2 kalenderfestede familiedagar på banen
· Forsøke å få sponsorar til å kunne tilby gratis skyting til ungdomsmedlemmar

Barne- og ungdomsutvalget (ungdomsgruppa)  
Leiar: Baard Ek Brynilsen
Medlem: Halvor Berge Haugann  

På grunn av Covid19 har det ikke vært aktivitet i Ungdomsgruppa i 2021. Ungdomsgruppa administrer den Store Revejakta på Facebook, sammen med leirdueutvalget. vi har også vært med på arrangere opplæringsjakt i Brakandalen. 2 deltakere var med. Hege og Baard var instruktører. Vi disponerte to hunder og så bra med fugl.
Her er noko av det me prøvde å få til i løpet av 2021: 
• Få fleire aktive medlemmer 
• Samarbeid med Morgedal og Brunkeberg skyttarlag 
• Ein ungdomssamling på Bjørnstadbui 
• Skyting med og utan instruktør 
• Opplæringsjakt (utført) 
• Revejakta (pågår vinteren 21-22)

Utfordringane framover er å få fleire til å delta på aktiviteter og sitte i utvalget. Baard har sagt seg villig i to nye år. Han skø jobbe med å få opp at ein ny gjeng. Ungdomsgruppa skal vere for og av ungdomar. Derfor er det viktig at me får til eit fungerande ungdomsstyre, noko som har vore ein utfordring. Baard vil representere oss på KJFF sine møter. Me ser fram til å ha eit godt samarbeid med hovedstyret i KJFF.

Utdanning
Det vart held jegerprøvekurs i 2021 med 17 deltakarar.  
Hege har starta på utdanningsløpet for å bli jegerprøveinstruktør, ferdig ila 2022, og skygger pt. Kristine og Ole Bjørn på jegerprøvekurs 2022 for å få erfaring. Vi trenger ytterligere en person som kan ta utdanninga og etter hvert fungere som instruktør. 
Kursvirksomhet i 2021 var prega av corona, og flere av de kurs vi hadde planlagt og søkt om midler til kunne ikke gjennomføres.
Vi gjennomførte to omganger med introjakt (skogsfugl og rype i Brakandalen). Se rapport fra barne- og ungdomsutval. 
 
Midlar/økonomi
Rekneskap og budsjett – se vedlegg frå kasserar Baard Ek Brynilsen, og revisjon v/ J. Moen.

Anlegg
Bjørnstadbui: Vi innhenta pris på arbeidet, og avgjorde at vi kan klare det mye rimeligere om vi gjør jobben sjølv. Planen er å måle bui gjennom dugnad før sommaren 2022.
Ansvarleg person, Bjørnstadbui (utleige, nyklar, mm): Hildegunn Andersen/nestleiar tar over denne rolla i 2022.
Leirduebanen: Sjå utvalgsrapport.
Hytta på Sandtjønn (leid av Cappelen Skoger), og brua fram til hytta: Sjå rapport frå jaktutval.

Aktivitetsplan for 2022
Vedlegg # 3: KJFF Årshjul
· 40-års feiring på Morgedal Hotell, 5.mars 2022 (i forbindelse med årsmøtet)
· Jegerprøvekurs februar-april 
· Annankvar månad: Ungdomskveldar på Bjørnstadbui (kalenderfestede)
· Regi Barne- og ungdomsutval
· Simulatorskyting og temakveldar
· Ein god stad å vera… 
· Leirduebanen: 
· Dugnad
· Oppstart skyting
· Auke aktivitet på banen med skyting fleire dagar i veka
· Delta på stevner
· Måling av Bjørnstadbui
· Fortsette å søke om pengar til å byggje bru ved Sandtjønn
· Søknader om midlar til kurs og anna
· Følgje NJFF sin årsplan for søknader
· Være med på aksjon «Rydding av Marint Avfall» i regi NJFF
· Auke aktivitetstilbod og nivå for jenter og nye medlemmar
· Innføre fast dag på leirduebanen igjen for jenter og nye
· Søknad om kvinneaktivitetsmidler 
· Jakt- og fiskeskule i samarbeid med Kviteseid Skule (v/ M. Kvålseth)
· Gjennomføring av introjakt på skogsfugl og rådyr
· Gjennomføring av fiskesommer/sommarskule
· Gjennomføring av familiedagar, vår og haust
· Søknad om midler til familieaktiviteter 
· Auke aktivitetstilbod til barn og ungdom
· Simulatorskyting 
· Fiske og andre friluftsaktivitetar
· Jakt- og fiskeskule i samarbeid med Kviteseid Skule


Val 2022
Sjå eiget dokument med valnemdas innstilling, vedlegg #4 
 

Følgjande veljast på årsmøtet:

Val av to utsendingar til NJFF Telemark sitt årsmøte, 11-12 mars, 2022 i Vrådal.

	1. 
	2. 

Val av revisor		Gunnar Ruud (sa ja 23.2)  

Valnemnd 		To medlemmar

Leirduer og skot medlemmer 299 26910,00

Leirduer 44 2200,00

Leirduer og skot ikkje medlemmer 36 4320,00

Leirduer og skot ungdom 32 1920,00

sporting doble skot medlem 5 750,00

leie leirduebane 3 3000,00

Brus 2 50,00


